
(Iphepha Lokuqala)

ISIKHATHI: 2½ amahora

AMAMAKI:  100

	IMIYALO:

· Fundisisa umbuzo anduba uwuphendule.

· Phawula izimpendulo njengoba kuphawulwe imibuzo.

· Phendula yonke imibuzo 
	


	ISIQEPHU A

UMBUZO 1

ISIFUNDO SOKUQONDISISA

Funda lezi ziqephu bese uphendula imibuzo elandelayo:
	


	Isiqeshana A:
	
Ubusika buba abungenile, ubabone abantu sebeqala ukusinga izinyosi.  Ubabona ekuseni ilanga liphuma, ubabone ntambama ilanga lishona, behleli ngabanye emaqeleni bethule bethe du.  Ubabona sekuyilokhu bakha umkhanya sengathi baxoshwa imisebe yelanga, kanti qha.  Basinga izinyosi emathunzini ezintaba neziwa namahlathi.  Baqapha ukundiza kwezinyosi ukuthi kusuka kuphi kushone kuphi.  Umuntu uhlala aphelelwe isineke ejolozele inyosi indiza ethunzini.  Umbone elokhu esinge njalo ehla nokhalo abuye akhuphuke nesigodi elandelana nezinyosi ezindizayo.  Phela uyoze azibone lapha zide ziphuma zingena khona.  Kobe sekuyiwona lowo mgodi wazo.  Uthi angayibona kahle indawo yazo kube usezitholele njalo.  Usezolungisela ukuyozitapha khathisimbe ilanga seliya ngomutsha wendoda ngosuku olulandelayo.  Kokunye, omunye uyaye ezwe ebizwa ingede.  Ayivumele.  Imbize.  Azitape.  Ithontele naye iye iyomthela kuzo ezinoju oselulunwali.  Asho asine ezibethela ihlombe.  Ayishiyele amakhekhe ngaphandle komgodi ithukuthele kuthi ngomuso funa imthathe imuyise kwezinenyoka ezingaphakathi komgodi.
	


	1.1 Bhala isisho esichaza ukushona kwelanga esisesiqeshini.

1.2 Tomula isisho esichaza ukugida uzishayele izandla.

1.3 Yini eqeda isineke kubantu okuxoxwa ngabo?  Bhala kube KUBILI.
1.4 Lusiza ngani uju lungaze lutatshwe kanjena?
	(1)

(1)

(2)

(1)


	1.5 Yisiphi isikhathi sonyaka esivezwe esiqeshini lapho kusingwa izinyosi?
	(1)


	1.6 Yisiphi isikhathi sosuku esivezwe esiqeshini lapho kusingwa izinyosi?

1.7 Khetha igama elichaza kangcono ukuthula okushiwo kulo musho osesiqeshini.  Bethule bethe du.

A. ukuthula koxolo

B. wukunganyakazi

C. wukungakhulumi
	(1)

(1)


	1.8 Kuchazani ukwakha umkhanya?

1.9 Khetha impendulo efanelekile kwezinikeziwe

1.9.1 Yisiphi isithombemagama esivezwa yigama ejolozela.

A. ukubuka ungaqhezuki

B. ukubhekisisa

C. ukufuna

1.9.2
Ukuthi “khathisimbe” kuchaza ukuthi

A. njalo

B. ngesinye isikhathi

C. khathizonke
	(1)

(1)

(1)


	1.10
Sebenzisa igama ilanga emshweni liveze umqondo owehlukile kulona osesiqeshini.
1.11
Bhala amagama aphikisa lana adwetshelwe esiqeshini.  Impendulo yakho yisusele kuso isiqephu lesi.
	(2)

(3)


	Isiqeshana B:
	


	Usuku lwabesifazane

ABESIFAZANE basezindaweni ezehlukene kulesi sifundazwe sebemi ngomumo ukuhambela imicimbi ezokube ithe chithi saka yokugubha usuku lwabesifazane.

USomlomo eMkhandlwini weTheku, uNksz Nomusa Dube kulindeleke ukuba abe yisikhulumi esiqavile sosuku emcimbini ozokuba mhla ka-9 Agasti ngoLwesine kusukela ngo-10H00 ekuseni ehholo lwakwaBester ngaKwaMashu.  Kulo mcimbi isiqubulo sosuku esihamba phambili sithi “Phambili nenzalabantu Phambili.”

Lo mcimbi ugqugquzelwe nguMnyango weMfundo KwaZulu-Natal.  Inhloso yawo wukwelekelela abesifazane ekutheni bakwazi ukuthuthukisa izimpilo zabo ngaleyo ndlela.

Kuyinto engabuzwa ukuthi likhulu kangakanani iqhaza labesifazane emikhakheni ehlukene yempilo, neqhaza abanalo ezintweni ezehlukene nasekuthuthukisweni  komhlaba olinywayo, okuyinto eyingxenye yezingqalasizinda ekungeneni komnotho wakuleli. 

Khona manjalo naseCoastlands Convention Centre ePoint eThekwini zizokube zibuya nakhona kugujwa lona usuku lwabesifazane okungumgubho ozoqala ngo-4 ntambama.  Kulo mgubho ozokuba kule ndawo kuzokuba kunandisa umculi odumile uKhombi Ziqubu,
	


	kanti kuningi okuyodingidwa ngakho lapha kulo mcimbi ogqugquzelwe yi-S.A. Woman’s Forte ngokuhambisana noMnyango wezeMfundo namaSiko.
	


	1.12 ini inhloso yalo mcimbi wokugubha usuku  lomama?

1.13 Imigubho ehleliwe  lapha isezindaweni EZIMBILI, zigagule.

1.14 Qhaza lini elibanjwa abesifazane entuthukweni yezwe?

1.15 Sithini isiqubulo sosuku kulo mcimbi wokuqala?
1.16 Lolu suku lugujwa ngaluphi usuku enyangeni kweminye iminyaka?
1.17 Kuchazani ukuthi sebemi ngomumo?
1.18 Yisiphi lesi sifundazwe okukhulunywa ngaso kule ndaba?

1.19 Ubani olindeleke ukuba yisikhulumi sosuku kulo mcimbi?

1.20 Yimuphi lo Mnyango ogqugquzela le micimbi?

1.21 Mahluko muni okhona osukwini lomama oluba ngoMeyi nosuku lwabesifazane okuxoxwa ngalo lapha?

AMAMAKI ESIQEPHU A:
	(1)

(2)

(1)

(1)

(1)

(1)

(2)

(2)

(1)

(2)

[30]


	ISIQEPHU B

UMBUZO 2

UKUFINGQA
	


	Funda isiqeshana esingezansi bese uphinda usibhala kuthi esikhundleni salelo nalelo binzana lamagama elidwetshelwe ubhale igama ELILODWA vo.  Dwebela igama lelo olisebenzisile.
	


	Kumcimbi kaMatikuletsheni kukhethwa umuntu okwazi ukubeka inkulumo yakhe kahle kube yisikhulumi esiqavile.  Le micimbi ivamile ukwenziwa ebusuku ngakho kuye kuqashwe umuntu oqaphayo.  Izindaba ezinhle nezimbi zivamile ukuthwalwa ngoba akuhlali kungekho umuntu othutha izindaba azise kwabakhulu.
Indlela okugqokwa ngayo yenza umuntu ongathandeki abe muhle.  Angiphathi-ke kumuntu omude onomzimba othe klwi uvele afane nomuntu osembukisweni, kufana nala mantombazane anesisu esincane noma edlile nawo aba mahle aqede.

Okunye okuphambili kule micimbi ukudla okulapho, kuhle ngoba isiphuzo esidakisayo esenziwa ngemithombo asivunyelwa.  Izinhlobo zezinyama ezidliwa lapho ngezekhethelo ngoba ikhona inyama ephekwa idliwe ibanda ikhona futhi naleyo eluhlaza eyomisiwe ize idliwe isizingodo.  Iningi lidlela ogageni kule micimbi umuntu okuzalayo akasondeli nangalukhalo lapho.
	


	AMAMAKI ESIQEPHU B:
	[10]


	ISIQEPHU C

UMBUZO 3

Funda iziqeshana ezilandelayo uphendule imibuzo yohlelo.
	


	Isiqeshana A:
	


	Kuthi uma kushaya izulu ezindaweni ezithile esifundazweni saseNyakatho, mhlawumbe kube khona umuntu oshonayo, hhawu imizi enezalukazi iyolala ishisiwe.  Phela kunekholelo yokuthi izalukazi yizona ezithakathayo.  Sikhuluma nje akekho ofisa ukukhula aze akhokhobe kwelasePietersburg.  Wonke umuntu kudala kwakuthi uma efiselwa impilo enhle nende kwakuthiwa ‘ukhule uze ukhokhobe’.  Futhi lokhu kwakujabulela ngabazukulu kona ngoba kuningi abayokufunda kugogo noma kukhokho.  Hamba minyaka!  Okuhle naukuthandekayo sekuaphenduka ichilo nento enyanyekayo.
	


	3.1 Yisiphi isiqalo sebizo eseluliwe esingasetshenziswa ebizweni izulu?

3.2 Chaza ukuthi kungani izilandiso ezilandelayo zingagcini ngonkamisa /-a/

3.2.1 kuthi kungashaya

3.2.2 imizi enezalukazi iyolala ishisiwe
3.3 Ukuyiphi indlela yesenzo lo musho odwetshelwe esiqeshini?

3.4 Akha impambosi yokwenziwa kulesi senzo esiphundulekile esidwetshelwe emgqeni wokuqala esiqeshini.  Impendulo yakho mayithathelwe emshweni.

3.5 Muzwa muni ovezwa yilesi sibabazo esiqeshini

3.5.1
Hawu!

3.6 Shono incazelo evezwa insizasenzo kuleli gama.

3.6.1
abayokufunda

3.7 3.7.1
Nika incazelo yesabizwana senani.

(a) wonke

3.7.2
Sisetshenziswe kanjani emshweni osesiqeshini lesi sabizwana esingenhla?

3.8 Yini isingasenzo? Sekela ngokucaphuna esiqeshini.
3.9 3.9.1
Nika incazelo yesiphawulo.

3.9.2 Igama elidwetshelwe emshweni ongezansi lisetshenziswe kanjani emshweni?
(a)
Efiselwa impilo enhle nende


	(1)

(1)

(1)

(1)

(2)

(1)

(1)

(1)

(1)

(2)

(1)

(1)


	3.10 Nika igama elingumqondofana nalana adwetshelwe:

3.10.1 Mhlawumbe kube khona umuntu oshonayo.

3.10.2 Izalukazi yizona ezithakathayo.

3.10.3
lokhu kwakujatshulelwa...
	(1)

(1)

(1)


	3.11 Bhala le misho ukuze le misindo iphimiseke ngokuyikho.  Bheka esiqeshini uqedele imisho:
3.11.1 phela kunekholelo....

3.11.2 okuhle naukuthandekayo sekuaphenduka
	(1)

(2)


	3.12 Sebenzisa impambosi yokwenziwa kuleli gama: ukuze kuvele inguquko yomsindo.
3.12.1
kwakujabulela
3.13 Kuchazani ukuthi abazukulu?
3.14 Veza umehluko phakathi kwala mabizo:
3.14.1 ugogo 
3.14.2 ukhokho
	(1)

(2)

(2)


	3.15 Kungani kweqiwe unkamisa / i / kulo musho:  

3.15.1
Hamba minyaka
	(1)

	3.15.2
Mahluko muni obuzovela ukube lo musho ongenhla ubufundeka kanje: 
Minyaka hamba.
	(1)


	3.16 Sebenzisa igama bona emshweni liveze imiqondo emibili eyehlukene evezwa ukuphakama kanye nokwehla kwephimbo.
3.17 3.17.1
Phongoza isiqalo esivumayo egameni phela kube ibizo.
3.17.2
Nika incazelo yegama olakhe ngenhla.
	(2)

(1)
(1)


	Isiqeshana B:
	


	
Uma unengculazi uba yindaba egudwini.  Abantu bakwenza inja uqobo lwayo, bonke bethuka izanya uma bekubona.  Kube sengathi uzobathelela ngokubabuka ngamehlo nje.  indlela abantu abakuhlolela ngayo uze wethuke ukuthi ingabe uzosinda yini?  Abanye banalo uzwela.  Lokho kwenza amahloni.  Ingculazi ifuna wenze isibindi uphumele obala.
	


	3.18 Kuchazani ukuthi uyindaba egudwini?

3.19 Iliphi elinye elihloniphayo ongalisebenzisa esikhundleni segama inja?

3.20 Kuqondweni ngegama ukuhlolela?
	(2)

(1)

(1)

	3.21 Sebenzisa igama sinda linike omunye umqondo owehlukile kulona osesiqeshini.
3.22 Iliphi elingimqondofana negama uzwela?
3.23 Sebenzisa igama elishaya khona esikhundleni segama elidwetshelwe kulo musho olandelayo

3.23.1 Abantu bakunika amagama.
	(1)

(1)

(1)


	3.24 Yiliphi igama eliqondile elishaya khona elingamelwa yigama enza kule misho elandelayo:
3.24.1 Lokho kwenza amahloni.

3.24.2 Kufuna nje wenze sibindi uphumele obala.
	(1)

(1)




	AMAMAKI ESIQEPHU C:
	[40]


	ISIQEPHU D

UMBUZO 4

UBHALOMAGAMA OLWAMUKELEKILE
	


	4.1 Lungisa le misho ifundeke kahle:

4.1.1 UNothile ulumwe yinja kamakhelwane.

4.1.2 Kanti ampompwa kuphi amanzi?
4.1.3 Intombana kamama isiyahamba.
	(1)

(1)

(1)


	4.2 Khetha elifanele kubakaki:

4.2.1 Ngizoshesha ngihambe ngoba izulu (liyanetha/liyana).

4.2.2 Iningi liyabona (ubende/ububende).

4.2.3 Umngcwabo (omuhle / omnandi).
	(1)

(1)

(1)


	4.3 Hlukanisa la magama ngokusemthethweni wolimi lwesiZulu:
4.3.1 Lento ibuzwa njalo ngo2 emsakazweni.

4.3.2 La magama anganqanyulwa ngezindlela eziningi lilinye uma ngabe kuphela umugqa wokubhala.  Bonisa

(a) izinkulumo

(b) ngokwezinhlamvu
	(2)

(1)

(1)


	4.4 Bhala ofeleba endaweni efanelekile.

4.4.1 olundi kusemahlabathini

4.4.2 umasithole ulunge kakhulu
	(2)

(2)


	4.5 Bhala la magama esiNgisi ngobhalomagama olujwayelekile lwesiZulu:
4.5.1
Interview
4.5.2
Computer 

4.5.3
Fridge
	(1)

(1)

(1)


	4.6 Sebenzisa isiqalo nesivumelwano esifanelekile kula magama adwetshelwe:
4.6.1
amabhanana nebisi kuyabiza
	(3)


	AMAMAKI ESIQEPHU C:
	[20]


	ISAMBA SAMAMAKI EWONKE:
	100









































P.T.O.


